З А П И С Н И К

oд триесет и втората седница на Советот на Општина Богданци

одржана на 28.07.2011 година 
Седницата се одржа во Салата на Советот на Општина Богданци, со почеток во 20.00 часот.

 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Душко Енџекчев - претседател, Катерина Чрчева, Горан Сламков, Санда Шуклева, Блаже Шапов, Илија Карагошев, Тони Такашманов, Ристо Шабанов, Зоран Пеев, Мито Манолев и Драгица Ѓавочанова. На седницата присуствуваше и  Градоначалникот на општината, Соња Маџирова од општинската администрација.
За записничар на седницата беше одредена Венера Ванева.

Претседателот на Советот откако констатира дека има кворум за работа и одлучување на Советот ја отвори седницата и ги праша советниците дали имаат забелешки на записникот од 31–та седница, и отвори расправа за записникот.

Бидејќи никој не се јави за збор се премина на гласање по записникот од 31–та седница. Записникот  се усвои со 11 (единаесет) гласа „За“.

 Претседателот за работа на седницата го предложи следниот 
ДНЕВЕН РЕД
1. Предлог – Одлука за утврдување на Нацрт - Урбанистички план вон населено место за изградба на Верски објект со хотелско – угостителски комплекс на КП 2810, дел од КП 2812, м.в. Болован, дел од КП 2797, м.в. Побрешко и дел од КП 4209 м.в. Паљурци,  КО Богданци вон град;

2. Предлог – Одлука за утврдување на Нацрт - Урбанистички план вон населено место за изградба на  откупно – дистрибутивни центри за свежо овошје и зеленчук, произвдоство и дистрибуција на КП 6608/16 и делови од КП 6608/15, 6608/14, 6608/12, 6610, 6611, 6624, 6634 и 2982 во м.в. Горни Чаир, КО Богданци;

3. Предлог -Одлука за донесување на урбанистичко планска документација заради усогласување на намените од ДУП Богданци со бесправно изградените објекти;

4. Предлог -Одлука за висина на средства за експропријација за изградба на локален пат Стојаково – Селемли;
5. Предлог-Одлука за утврдување на Нацрт-Урбанистички план вон населено место за стопански комплекс, винарија Дивино, Општина Богданци;

6 . Советнички прашања.
   Претседателот истакна дека дневниот ред е дополнет со уште една точка, која е предложена како точка бр.5, која што исто така се разгледувала на Комисијата за урбанизам, комунални работи и заштита на животната средина. Потоа отвори дискусија по предложениот дневен ред.
   Бидејќи никој не се јави за збор се премина на усвојување на предложениот дневен ред. Дневниот ред се усвои со 11 (единаесет) гласа „За“.
Се премина на работа по усвоениот дневен ред. 
  Точка 1. Предлог – Одлука за утврдување на Нацрт - Урбанистички план вон населено место за изградба на Верски објект со хотелско – угостителски комплекс на КП 2810, дел од КП 2812, м.в. Болован, дел од КП 2797, м.в. Побрешко и дел од КП 4209 м.в. Паљурци,  КО Богданци вон град
Претседателот на Советот рече дека материјалите ги имаат добиено со решението за свикување на седницата.

Потоа претседателот отвори дискусија и најпрво и даде збор на Соња Маџирова од општинската администрација да даде образложение по предложената одлука.
Збор зеде Соња Маџирова која го образложи Нацрт- урбанистичкиот план, како и предлогот за дополнување на предложената одлука кој на комисијата го даде Тони Такашманов, а кој се однесува на тоа се дополни одлуката во насловот и во членовите 1, 2 и 3, и по зборовите „верски објект“ да се додадат зборовите „Католичка црка-Апостолски егзархат во Македонија“ со цел да се усогласи со претходно донесената одлука. Исто така укажа дека има техничка грешка во членот 2, која треба да се исправи.
Блаже Шапов даде предлог парцелата за изградба на верскиот објект да биде подалеку од патот, а до патот да се предвиде изградба на хотелски комплекс, бидејќи и порано таму имало ресторант и да се зачува тоа.
Тони Такашманов побара да се дообјасни планот.

Соња Маџирова рече дека се планирани 4 парцели од кои што две се со намена за хотело-угостителски дејности, едната е за верски објект и една парцела е за времено сместување. Верскиот објект се планира да биде изграден во позадниот дел бидејќи се предвидува и просишување на патот, па паркинг па потао има уредување на дворот и потоа на крај доаѓа верскиот објект, значи тоа нема да биде на веднаш до самата улица.

Тони Такашманов рече дека пред црквата најпрво ќе има споменик, па фонтана па потао ќе дојде црквата.

Илија Карагошев рече дека од доставените материјали не се гледа убаво која парцела за што е предвидена и побара да се објаснат на планот и дали се поделени верскиот објект со хотело –угостителскиот.
Соња Маџирова уште еднаш ги објасни една по една предвидените парцели и рече дека тие се две различни парцели.
Тони Ткашманов рече дека парцелата за верскиот објект ќе се дава со непосредна спогодба, а за хотелскиот објект ќе се оди со постапка за јавно наддавање.

Илија Карагошев смета дека појаснувањето во врска со планот треба да биде опфатено подетално во извештајот од Комисијата, бидејќи не се сите членови на комисијата и не се запознати со подетални информации.
Зоран Пеев рече дека акцентот треба да се стави на црквата.
Градоначалникот рече дека акцентот е ставен на црквата, и дека Паљурци се наоѓа на мапата на Ватикан и затоа се планира и времено сместување до самиот верски објект.
Тони Такашманов рече дека до крај на септември се планира да се започне со изградбата на хотелот, бидејќи има заинтересирани лица.

Зоран Пеев рече дека во образложението од предложената одлука, каде што се повикуваат на член од Законот за просторно и урбанистичко планирање, требало да се додадат и други ставови од истиот член, бидејќи тие се однесувале на јавната анкета по планот. 

Соња Маџирова рече дека во диспозитивот на одлуката се наведени законските основи за донесување на предложената одлука, а образложението е дадено за појаснување на предложената одлука, во пречистениот текст на одлуката не влегува образложението.

Блаже Шапов праша дали може да се гласа за поединечна парцела од планот, бидејќи не се согласуваат со сите предложеи парцели.

Соња Маџирова рече дека не може, бидејќи тоај план претставува една целина.

  Бидејќи никој друг не се јави за збор се премина на гласање по Одлука за утврдување на Нацрт - Урбанистички план вон населено место за изградба на Верски објект со хотелско – угостителски комплекс на КП 2810, дел од КП 2812, м.в. Болован, дел од КП 2797, м.в. Побрешко и дел од КП 4209 м.в. Паљурци,  КО Богданци вон град, со предлогот за дополнување од страна на Комисијата. Одлуката се донесе со 7 (седум) гласа „За“ и 4 (четири) гласа „Воздржан“ (Илија Карагошев, Зоран Пеев, Блаже Шапов и Драгица Ѓавочанова). 
Точка 2. Предлог – Одлука за утврдување на Нацрт - Урбанистички план вон населено место за изградба на  откупно – дистрибутивни центри за свежо овошје и зеленчук, произвдоство и дистрибуција на КП 6608/16 и делови од КП 6608/15, 6608/14, 6608/12, 6610, 6611, 6624, 6634 и 2982 во м.в. Горни Чаир, КО Богданци
Претседателот на Советот рече дека материјалите ги имаат добиено со решението за свикување на седницата.
Потоа претседателот отвори дискусија и најпрво и даде збор на Соња Маџирова од општинската администрација да даде образложение по предложената одлука.

Збор зеде Соња Маџирова која образложи дека сега обемот на овој план е намален на 3 ха на кој се опфатени 4 парцели, сега се оставени бунарите кои се гледале на плановите во Министерство за транспорт и врски. Сега се менува и намената, односно се бришат сервиси.
Илија Карагошев праша дали опфатот сега се намалува.

Соња Маџирова рече дека се намалува и дека сега изнесува 3 ха.

Блаже Шапов рече дека советничката група на СДСМ нема да ја подржи оваа одлука и праша дали тие биле во право кога укажувале на  големината на парцелата, бидејќи тоа таму е земјоделско земјиште од прва класа.

Соња Маџирова рече дека опфатот се намалил уште во февруари, тогаш се дискутирало за тоа, сега само се утрвдува нацрт планот кој е изработен на основа на претходно донесената одлука.

Душко Енџекчев рече дека не му е јасно зошто советничката група нема да ја подржи оваа одлука, кога за време на изборите во програмата на СДСМ стоело дека ќе се залагаат за изградба на откупно-дистрибутивни центри. 

Блаже Шапов рече дека не се против изградбата на откупно дистрибутивните центри, проблемот е во локацијата, бидејќи се зафаќа земјоделско земјиште.

Бидејќи никој друг не се јави за збор се премина на гласање по Одлука за утврдување на Нацрт - Урбанистички план вон населено место за изградба на  откупно – дистрибутивни центри за свежо овошје и зеленчук, произвдоство и дистрибуција на КП 6608/16 и делови од КП 6608/15, 6608/14, 6608/12, 6610, 6611, 6624, 6634 и 2982 во м.в. Горни Чаир, КО Богданци. Одлуката се донесе со 6 (шест) гласа „За“, 3 (три) гласа „Против“ (Блаже Шапов, Драгица Ѓавочанова и Илија Карагошев) и 2 (два) гласа „Воздржан“ (Ристо Шабанов и Зоран Пеев).
Точка 3. Предлог -Одлука за донесување на урбанистичко планска документација заради усогласување на намените од ДУП Богданци со бесправно изградените објекти
Претседателот на Советот рече дека материјалите ги имаат добиено со решението за свикување на седницата.
Претседателот отвори дискусија и најпрво и даде збор на Соња Маџирова од општинската администрација да даде образложение по предложената одлука.
Збор зеде Соња Маџирова која образложи дека оваа одлука се предлага да се донесе со цел да може да се легализираат бесправно изградените објекти. Со одлуката се прави усогласување се прави усогласнување урбанистичко планска документација заради усогласување на намените од ДУП Богданци со бесправно изградените објекти. Се работи за три објекта и тоа двата се за индивидуално домување и едно за лесна индустрија. Во првите  два случаја се работи за зелен појас, а во третиот за намена, средно образование. 
Зоран Пеев праша колкав е бројот на барањата за легализација.

Соња Маџирова рече дека околу 100 барања од кој 8 се од правни лица, а останатите од физички лица. 

Мито Манолев рече дека сега се менува намената само за три парцели, а останатите барања дали се во ред.

Соња Маџирова рече дека како се обработуваат барањата така и доколку има потреба да се врши усогласување ќе се доставуваат предмети до Советот на општината.
Бидејќи никој друг не се јави за збор се премина на гласање по Одлука за донесување на урбанистичко планска документација заради усогласување на намените од ДУП Богданци со бесправно изградените објекти. Одлуката се донесе со 11 (единаесет) гласа „За“.
Точка 4. Предлог – Одлука за висина на средства за експропријација за изградба на локален пат Стојаково – Селемли
Претседателот на Советот рече дека материјалите ги имаат добиено со решението за свикување на седницата.
Претседателот отвори дискусија и најпрво и даде збор на Соња Маџирова од општинската администрација да даде образложение по предложената одлука.

Збор зеде Соња Маџирова која што образложи дека со оваа одлука се утврдува висината на надоместокот за експропријација за изградба на локалниот пат Стојаково-Селемли. Цените се преземени од цените за утврдување на данок на имот, и од цените за денационализација.
Зоран Пеев рече дека не се согласува со овие цени, бидејќи се прениски и одат на штета на граѓаните. Тој праша за колкава површина се работи.
Соња маџирова рече дека се работи за мала површина и дека општината отприлика ќе ја чини околу 1000 евра. Оваа земјиште е одземено од многу одамна но сега се најде начин и да се исплати за одземеното земјиште.

Илија Карагошев рече дека доколку не се работи за големи површини и доколку цените се преземени од органи кои ги употребуваат тогаш предложените цени се во ред.

Зоран Пеев рече дека се однесува на две катастарски општини и дека тие од Селемли  ќе бидат оштетени, тој предложи да бидат исти цените и за двете КО.
Илија Карагошев го поддржа предлогот на Зоран Пеев и предложи да се земем средна вредност од двете дадени вредности и таа да биде иста и за КО Стојаково и за КО Селемли , освен вредноста за  градежен реон да остане иста.

Градоначалникот рече дека може да се прифати тој предлог и побара да се направо корекција во табелата.
Бидејќи никој друг не се јави за збор се премина на гласање по Одлука за висина на средства за експропријација за изградба на локален пат Стојаково – Селемли со предложените измени. Одлуката се донесе со 10 (десет) гласа „За“ и 1 (еден) гласа „Воздржан“ (Зоран Пеев).
Точка 5. Предлог-Одлука за утврдување на Нацрт-Урбанистички план вон населено место за стопански комплекс, винарија Дивино, Општина Богданци
Претседателот на Советот рече дека материјалите ги имаат добиено пред почетокот на седницата. 
 Претседателот отвори дискусија и најпрво и даде збор на Соња Маџирова од општинската администрација.
 Збор зеде Соња Маџирова  која што образложи дека оваа постапка е започната многу од поодамна, уште од претходниот состав на Советот на општината. Таа детално го образложи Нацрт- планот. 
 Зоран Пеев рече дека ја поздравува оваа одлука бидејќи ќе се намалат и проблемите на земјоделците.

Бидејќи никој друг не се јави за збор се премина на изјаснување по Одлука за утврдување на Нацрт-Урбанистички план вон населено место за стопански комплекс, винарија Дивино, Општина Богданци. Одлуката се донесе со 11 (единаесет) гласа „За“. 
Точка 6. Советнички прашања
Претседателот рече дека на седницата е присутен Градоначалникот на општината кој ќе даде одговор на советничките прашања. Секој советник има  право на по две прашања.
Ристо Шабанов праша до каде е со изградбата на патот Богданци- Стојаково и како второ прашање кога ќе се доврши останатиот крак за канализација во Стојаково.
Градоначалникот рече дека со канализацијата ќе се продолжи, но имало некој проблем кој требало да се реши па затоа се одолжило малку. За патот рече дека исто така ќе се продолжи постапката која што одреден период заради изборите била малку одложена.
Ристо Шабанов исто така праша дали има некој проблем, дефект со камионот за собирање смет, бидејќи по него остава, исцедок по улиците.

Зоран Пеев исто така праша за истиот проблем со камионот за смет.

Градоначалникот рече дека не е запознат со тоа, но ќе провери, ќе контактира со комуналното претпријатие.

Санда Шуклева праша кога се планира да се постават контејнери во Стојаково.

Градоначалникот реше дека ќе се започне постапка за набавка на контејнери, бидејќи најпрво Млаз требало да ги изработи, но сега тие немале материјал и затоа општината сама ќе ги набави.

Зоран Пеев праша дали фондацијата Здравев сеуште е заинтересирана да го гради патот Стојаково – Селемли.

Градоначалникот рече дека имало настанато некои ситуации, застаната била постапката, но парите се уште не биле активирани. Општината треба да биде спремна кога некој ќе сака да инвестира во неа и затоа ние излеговме во пресрет.
Блаже Шапов праша какава е состојбата со ресторантот.

Градоначалникот рече дека сега инвеститорите сега ваделе документација за да може да започната со градба.
Тони Такашманов праша дали се преземаат некакви активности бидејќи нивото на езерото Паљурци се намалува, а  водната сезона треба да започне.

Градоначалникот рече дека разговарано е со водната заедница да се преземат активности, бидејќи од страна на Агролозар се кршат шибари и недозволено се троши водата, а водната заедница неможе сеуште да се справи со тоа.


Со тоа заврши седницата на Советот.

Бр. 07 – 1496/1


      

                             Претседател 

28.07.2011 год.

        

  
           на Советот на Општина Богданци

Богданци





                          Душко Енџекчев 

